
Davviriikkalaš girjevuhpon 

Glömdagen
Čálli ja govvideaddji: Sara Lundberg (Ruoŧŧa)
Goasttideaddji: Mirando Bok, 2021
(”Vajálduhttinbeaivi”, ii jorgaluvvon) 

Davviriikkaid ráđi mánáid- ja 
nuoraidgirjjálašvuođabálkkašumi evttohas jagi 
2023

Ovdanbuktin: Noa lea bovdejuvvon festii, 
muhto son ja eadni leaba vajálduhttán oastit 
skeaŋkka! Dasto šaddáge hirbmat hoahppu, 
ja eadni hoahpuha Noa. Gánda háliidivččii 
millosabbot mannat ruoktot go gávppašit 
skeaŋkka ja festii. Jurddaš, man olu fal 
sáhttáge vajálduhttit seammá beaivve: 
gaibagahpira, jáhka ja riegádanbeaiskeaŋkka! 
Naba gii gávdná buot vajálduvvan diŋggaid?

Fáttát: dovddut, feasta, bearaš, čuolmma 
čoavdin, miellagovahus, árga, streassa 

Ságastallan ja aktivitehtat: 
GEAHČČAN JA LOHKAN buot unnimusaiguin

Geahča govaid ovttas mánáin. Maid gelddolaš ealliid 
gávdnabeahtti duhkorasgávppis? Geat čohkkájit 
busses? Naba geat mannet jorritráhpa mielde gávpe-
guovddážis?

UHCIBUT

1. Geahča bearpma. Main persovnnain girje sáhttá 
muitalit? Maid áššiid don oahpat din birra, go ge-
ahčat gova?

2. Geahča gova duhkorasgávppi duhkorasain. Mat 
eallit čiehkádallet hilduin? Maid sierra eallit dadjet?

3. Tiaras lea dán máidnasis dehálaš mearkkašupmi. 
Ráhkadehket iežadet ruvnnuid ja tiaraid. 

DAID GASKKAS

1. Ságastallet čuovvovaš fáttáid birra: Dovdátgo don 
iežat máidnasis? Leatgo ieš vajálduhttán juoidá?

2. Gokko buohta gorudis sáhtát dovdat dan, go lea 
duođaid hoahppu dahje streassa? Čájehehket ja 
ságastallet.

3. Noas ii leat miella mannat festii, go son stoahká 
dušše hárve beaivesáŋgár Almain. Maid gánneha 
bargat, juos háliida stoahkagoahtit muhtin ođđa 
skihpáriin?

4. Geahča gova, mas eadni ja Noa máhccaba ruoktot 
Alma luhtte. Sudno suoivanat dihttojit eatnama alde 
čielgasit. Máhtátgo sárgut iežat suoivana? Čuoččo 
čuovgga ovddas nu, ahte oainnát iežat suoivana čiel-
gasit, ja sárggo dan. Sáhttibehtet maiddái dahkat 
suoivvagovaid gieđaiguin.  

STUORÁT

1. Riebmit ovttas ivdnebivdui! Siidduin leat čáppa ja 
šerres ivnnit. Maid ivnniid oaidnibehtet? Naba maid 
seammáivnnát diŋggaid gávdnabehtet iežadet birra? 

2. Girjjis fitnet gávppis, gos leat olu biktasat ja 
rekvisihtta (teáhterdárbašat), ovdamearkka dih-
te tiara. Geahččalehket, mo orru gárvodit nubbin 
olmmožin. Ráhkkanehket ovddal gihtii čohkkemiin 
iešguđetlágan biktasiid dahje dárbašiid. Iskka vázzit 
dahje hállat dego persovdna, geanin leat gárvodan. 
Ságastallet maŋŋelgihtii: mo orui leat bottoža veard-
de giinu eará?

3. Maid jáhkát: mii beavddi alde lea vahku geahčen, 
goas feasta duođai dollojuvvo? Sárggo feastabeavd-
di bajábealde. Ráhkkanehket sárgumiin vuos feasta-
beavddi lihtiid stuorra báhpára ala.

4. Girjji loahpas lea máinnas, mii lea hábmejuvvon 
govain. Muitalehket duon tiaras muitaleaddji máid-
nasa ovttas joavkkuin.

5. Girji álgá sániiguin: “Áigi lihkkat!” eadni lohká. Álg-
gat seammá sániiguin áibbas nuppi máidnasa, mas 
lea eará váldopersovdna ja dáhpáhusbáiki.  



LOGA MAIDDÁI DÁID:
Sanna Tahvanainen ja Jenny Lucander: Lohikäärmeunia

Ylva Karlsson ja Sara Lundberg: Jag och alla
Eva Lindström: Olli och Mo 

Dánial Hoydal ja Annika Øyrabø: Abbi og eg og abbi

 G I E L L AOA S S I

” Feasta”

Kalas Veisla Juhlat

Fest Veitsla Feasta

Fest

ruoŧagiella dánskkagiella dárogiella islánddagiella faeragiella ruonáeatnangiella suomagiella davvisámegiella

 Inuuissiortumik 
nalliuttorsiutiginninneq

Merkejehket iežadet lohkanvásáhusaid fáddágilkoriin #nordiskabokslukaren!


